
 
 
Te nderuar tatimpagues! 
 
Nga data 18.05.2011 ka hyre ne fuqi Ligji nr.10418 date 21.04.2011, “Per legalizimin e kapitalit 
dhe faljen e nje pjese te borxhit tatimor dhe doganor”. 
Ne baze te ketij ligji, parashikohet falja e nje pjese te borxhit tatimor e doganor, kontributeve të 
sigurimeve shoqërore e shëndetësore si dhe percaktohen parimet dhe garancitë, veprimet e subjekteve 
që përfitojnë nga legalizimi i kapitalit. 
Koha e zbatimit te ketij ligji, gjate se ciles subjektet mund te ushtrojne te drejten te perfitojne 
nga legalizimi dhe falja eshte deri në datën 31 dhjetor 2011. 
Ju mund te paraqiteni prane sporteleve te Sherbimit ndaj Tatimpaguesve, per te marre informacion 
dhe asistencen e duhur ne lidhje me zbatimin e procedurave per te perfituar nga ky ligj. 
Duke klikuar ketu, ju mund te njiheni me Bazen Ligjore si dhe Listat e subjekteve qe mund te 
perfitojne nga ky Ligj, sipas Drejtorise Rajonale ku jeni te regjistruar.  
 
Ne baze te ketij ligji falen pa pagese: 
a) të gjitha detyrimet tatimore të personave fizikë, të regjistruara si subjekt i taksës vendore të biznesit 
të vogël, të mbetura të papaguara e që i përkasin periudhës tatimore deri më 31 dhjetor 2010; 
b) të gjitha detyrimet tatimore të papaguara të individëve për periudhën tatimore deri më 31 dhjetor 
2010. 
c) detyrimet tatimore të papaguara të tatimpaguesve, persona juridikë apo persona fizikë, të 
regjistruar si subjekt i TVSH-së, që janë të evidentuar në regjistrat e administratave tatimore deri në 
datën 31 dhjetor 2008. 
ç) të gjitha detyrimet e prapambetura të pronarëve të mjeteve për taksën e regjistrimit të përvitshëm të 
mjeteve dhe taksën vjetore të qarkullimit rrugor për periudhën deri më 31 dhjetor2010. Gjithashtu, 
falen detyrimet për këto taksa, për të gjitha mjetet e dala jashtë qarkullimit, por të paçregjistruara deri 
në datën 31 dhjetor 2010. 
 
Po keshtu, të gjithë tatimpaguesve, subjekt i taksës vendore të biznesit të vogël, që janë dënuar me 
gjobë administrative për mosinstalim të pajisjeve fiskale dhe e kanë instaluar pajisjen fiskale brenda 
datës 28 shkurt 2011, u falen shumat e gjobave të papaguara për mosplotësimin në kohë të detyrimit 
për t'u pajisur me pajisje fiskale. 
 
Gjithashtu, tatimpaguesit, persona juridikë apo persona fizike te regjistruar si subjekt i TVSH-
së, perfitojne faljen e : 
1. Detyrimeve tatimore të papaguara, që janë të evidentuara në regjistrat e administratave tatimore në 
periudhën 1 janar 2009 deri më 31 dhjetor 2009, nëse tatimpaguesi, brenda periudhës së zbatimit të 
këtij ligji, paguan 30 për qind të principalit të tatimit. 
2. Detyrimeve tatimore të papaguara, që janë të evidentuara në regjistrat e administratave tatimore në 
periudhën 1 janar 2010 deri më 31 dhjetor 2010, nëse tatimpaguesi, brenda periudhës së zbatimit të 
këtij ligji, paguan 50 për qind të principalit të tatimit. 
 
Deklarimi vullnetar i detyrimit tatimor 
1. Tatimpaguesit, të cilët për periudhat tatimore deri më 31 dhjetor 2010, e kanë deklaruar shumën e 
detyrimit tatimor më të vogël se detyrimi real, kanë të drejtë që, brenda periudhës së zbatimit të këtij 
ligji, të vetëdeklarojnë detyrimet reale tatimore përpara se ndaj tyre të ketë filluar një kontroll tatimor 
i administratës tatimore. 



 
2. Tatimpaguesi, i cili deklaron detyrimin real, në përputhje me pikën 1 të këtij neni dhe paguan 50 
për qind të detyrimit tatimor të vetëdeklaruar, i falet pjesa tjetër e detyrimit, së bashku me 
kamatëvonesat dhe gjobat, që do të aplikoheshin në këto raste. 
 
Te vetepunesuarit, të regjistruar si të vetëpunësuar, duke përfshirë edhe të vetëpunësuarit në bujqësi, 
perfitojne faljen e: 
a) të gjitha detyrimeve te papaguara të lidhura me derdhjen e kontributeve të sigurimeve shoqërore e 
shëndetësore për veten e tyre, për periudhën deri në fund të vitit 2008; 
b) të gjitha detyrimeve te papaguara të lidhura me derdhjen e kontributeve të sigurimeve shoqërore e 
shëndetësore për veten e tyre për periudhën nga 1 janari 2009 deri më 31 dhjetor 2010, me kusht që 
brenda datës 31 dhjetor 2011, të deklarojnë dhe të paguajnë të gjitha detyrimet që lindin gjatë vitit 
2011. 
 
Të gjithë tatimpaguesve, persona fizikë dhe juridikë, të cilët nuk kanë derdhur të gjitha detyrimet e 
kontributeve të sigurimeve shoqërore e shëndetësore, të lidhura me periudhën deri më 31 dhjetor 
2010, u falen të gjitha shumat e gjobave dhe të kamatëvonesave. 
 
Nga procesi i legalizimit të kapitalit, përfshihen: 
a) personat fizikë apo juridikë, që deklarojnë, brenda kushteve të parashikuara nga ky ligj, shuma në 
të holla, dhe/apo diferencat pozitive që rezultojnë nga rivlerësimi i pasurive; 
b) individët, me shtetësi shqiptare, që deklarojnë, brenda kushteve të parashikuara nga ky ligj, shuma 
në të holla. 
 
Nga të drejtat e parashikuara në këtë proces, nuk përfitojnë ata individë, të cilët, në përputhje me 
legjislacionin e fushës, i nënshtrohen detyrimit ligjor për deklarimin e pasurisë pranë Inspektoratit të 
Lartë të Deklarimit dhe Kontrollit të Pasurive. 
 
Te nderuar tatimpagues! 
 
Ju mund te paraqiteni prane sporteleve te Sherbimit ndaj Tatimpaguesve, per te marre informacion 
dhe asistencen e duhur ne lidhje me zbatimin e procedurave per te perfituar nga ky ligj. 
Per t’u njohur me Ligjin nr.10418 date 21.04.2011 dhe Udhezimit nr.12 Nr.12, datë 18.5.2011 
“Për procedurat e zbatimit të ligjit nr.10 418, datë 21.4.2011 “Për legalizimin e kapitalit dhe faljen e 
një pjese të borxhit tatimor dhe doganor”, i ndryshuar, ne www.tatime.gov.al, ju mund te vizitoni  
Legjislacioni Tatimor ne fuqi, linkun Tatimi mbi te ardhurat. Aty do te gjeni te publikuara keto akte 
te rendesishme ligjore. 
 
Administrata Tatimore ju mirepret! 
 


